
ТЛУМАЧАЛЬНАЯ ЗАПІСКА 
 
Вучэбная дысцыпліна «Методыка выкладання спецдысцып-

лін» для студэнтаў музычных спецыяльнасцей з’яўляецца ад-
ной з асноўных у працэсе прафесійнай падрыхтоўкі будучага 
спецыяліста. Курс накіраваны на фарміраванне ў студэнтаў на-
вуковых уяўленняў у галіне методыкі выкладання спецыяль-
ных музычных дысцыплін і забяспечвае набыццё комплексу 
ведаў, уменняў і навыкаў, неабходных для атрымання кваліфі-
кацыі «выкладчык». У сістэме спецыяльнай педагагічнай пад-
рыхтоўкі музыканта дысцыпліна «Методыка выкладання спец-
дысцыплін» выконвае асобую функцыю. Яна дазваляе не толь-
кі сфарміраваць комплекс ведаў аб мэтах, задачах, змесце і тэх-
налогіі навучання музыканта, але і вывесці на новы ўзровень 
абагульнення шматаспектны працэс фарміравання будучага 
спецыяліста як творчай асобы. 
Дысцыпліна «Методыка выкладання спецдысцыплін» непа-

рыўна звязана з цыклам агульнапрафесійных і спецыяльных 
дысцыплін, а таксама шэрагам дысцыплін спецыялізацыі. Вы-
кладанне дысцыпліны абапіраецца перш за ўсё на веды, атры-
маныя студэнтамі пры вывучэнні дысцыплін «Педагогіка», 
«Псіхалогія», «Гісторыя мастацтваў», «Сальфеджыа і тэорыя 
музыкі (гармонія, поліфанія, аналіз музычных форм)», «Народ-
на-інструментальная музычная культура Беларусі», «Аркестра-
вы клас», «Камерна-інструментальны ансамбль», «Чытанне ар-
кестравых партытур», «Спецінструмент», «Дырыжыраванне», 
«Фартэпіяна» і інш. У сваю чаргу веды, уменні і навыкі, якія 
набыты пры вывучэнні «Методыкі выкладання спецдысцып-
лін», з’яўляюцца грунтоўным падмуркам плённай выканаль-
ніцкай, арганізацыйнай і педагагічнай (адукацыйнай і выхаваў-
чай) дзейнасці будучых спецыялістаў. На пэўныя раздзелы і 
тэмы курса студэнты могуць арыентавацца пры абранні тэмы 
будучай дыпломнай работы. 
Мэта дысцыпліны – фарміраванне асноў педагагічнага май-

стэрства па выкладанні спецыяльных музычных дысцыплін. 
У задачы дысцыпліны ўваходзяць: 
– фарміраванне комплексу ведаў, уменняў і навыкаў, якія за-

бяспечваюць магчымасць плённай педагагічнай дзейнасці ў 
галіне музычнага мастацтва; 

– засваенне сучасных прынцыпаў і тэхналогій сучаснай му-
зычнай педагогікі; 

– азнаямленне студэнтаў з заканамернасцямі і пэўнымі алга-
рытмамі, якія складаюць сутнасць методыкі выкладання му-
зычных дысцыплін; 

– авалоданне педагагічным рэпертуарам і метадычнай літа-
ратурай; 

– развіццё прафесійнага інтарэсу да педагагічнай дзейнасці; 
– далейшае ўдасканальванне прафесійных і агульных музыч-

ных здольнасцей студэнтаў. 
У выніку праходжання курса студэнты абавязаны ведаць: 
– спецыфічныя асаблівасці выкладання спецыяльных дыс-

цыплін у навучальных установах розных тыпаў, у дзіцячых i 
дарослых калектывах; 

– методыку складання i аналіз вучэбных i канцэртных му-
зычных праграм; 

– асаблівасці методыкі работы над музычным творам на роз-
ных этапах; 

– спецыфіку падрыхтоўкі вучня да канцэртнага выступлен-
ня, выканальніцкага конкурсу; 

– вучэбны і канцэртны рэпертуар і сучасную метадычную лі-
таратуру; 
умець: 
– выкладаць музычныя дысцыпліны ў прафесійных і агуль-

ных установах музычнай адукацыі, выкарыстоўваць пры гэтым 
традыцыйныя і сучасныя методыкі; 

– працаваць з вучэбна-метадычнай літаратурай; 
– праводзіць урокі розных відаў i тыпаў; 
– вырашаць з вучнем канкрэтныя мастацкія і тэхнічныя за-

дачы; 
– планаваць вучэбны працэс з улікам узросту і ўзроўню пад-

рыхтоўкі вучняў, паслядоўна развіваць у вучня музычныя 
здольнасці, прафесійныя ўменні і навыкі. 
Сярод найбольш эфектыўных агульнапрынятых сучасных 

педагагічных тэхналогій, якія садзейнічаюць не толькі кіраван-
ню ведамі, але і далучэнню студэнтаў да творчага пошуку і на-
быццю вопыту самастойнага вырашэння разнастайных прафе-
сійных задач, неабходна падкрэсліць асаблівую значнасць: 

– тэхналогіі праблемна-модульнага навучання; 
– тэхналогіі вучэбна-даследчай дзейнасці; 

– камунікатыўных тэхналогій (дыскусіі, прэс-канферэнцыі, 
дэбаты і інш.); 

– ігравых тэхналогій (дзелавыя, ролевыя, імітацыйныя ігры). 
З мэтай фарміравання сучасных сацыяльна-асобасных і са-

цыяльна-прафесійных кампетэнцый выпускніка ўніверсітэта ў 
практыку правядзення семінарскіх і практычных заняткаў мэ-
тазгодна ўключаць методыкі актыўнага навучання, дыскусій-
ныя формы. Кіраванне навучальным працэсам і арганізацыя 
кантрольна-ацэначнай дзейнасці забяспечваецца ўкараненнем 
рэйтынгавай і крэдытна-модульнай сістэм ацэнкі вучэбнай, 
вучэбна-даследчай і самастойнай дзейнасці студэнтаў, варыя-
тыўных мадэляў кіруемай самастойнай работы студэнтаў і ву-
чэбна-метадычных комплексаў. 
Дысцыпліна «Методыка выкладання спецдысцыплін» мае 

практыка-арыентаваны характар і прадугледжвае акрамя лек-
цый і практычных заняткаў значны аб’ём гадзін на самастой-
ную кантралюемую работу студэнтаў. Яна накіравана на зама-
цаванне тэарэтычных ведаў і практычных уменняў па дысцып-
ліне, а таксама на вырашэнне задач і сітуацый, якія імітуюць 
прафесійныя (педагагічныя) і сацыяльна-асобасныя праблемы і 
рэалізуецца праз выкананне наступных форм: кантрольныя ра-
боты; вучэбна-даследчыя заданні; падрыхтоўка рэфератаў; аз-
наямленне з навуковай, метадычнай і нотнай літаратурай для 
спецыялістаў духавога мастацтва; напісанне анатацый па ана-
лізе канкрэтных сітуацый, якія складаюцца ў навучальным пра-
цэсе вучэбных устаноў; састаўленне плана работы выкладчыка 
і індывідуальных планаў навучэнцаў і г.д. 
У адпаведнасці з вучэбным планам на вывучэнне дысцыплі-

ны «Методыка выкладання спецдысцыплін» прадугледжана 
ўсяго 80 гадзін, з якіх 26 гадзін – аўдыторныя заняткі (лекцыі – 
20 гадзін, семінары – 6 гадзін). 
Рэкамендаваная форма кантролю – экзамен. 

ПРЫКЛАДНЫ ТЭМАТЫЧНЫ ПЛАН 
 

 
Колькасць 

аўдыторных гадзін Раздзелы і тэмы 
усяго  семін., 

практ. лекцыі 

Раздзел I. Тэарэтыка-практычныя асновы методыкі выкладання 
спецыяльных музычных дысцыплін 

Тэма 1. Спецыяльныя дысцыпліны ў сістэме 
музычнай адукацыі 

 
2 

 
1 

 
1 

Тэма 2. Асноўная вучэбна-метадычная літа-
ратура па спецыяльных дысцыплінах 

11 
 

5 6 
 

Тэма 3. Сутнасць і змест сучасных выканаль-
ніцкіх школ 

 
4 

 
2 

 
2 

Тэма 4. Дыягностыка і метады развіцця му-
зычных здольнасцей навучэнцаў 

3 2 1 

Раздзел II. Тэхналагічныя аспекты навучання педагагічнаму 
 і выканальніцкаму майстэрству 

Тэма 5. Састаўныя кампаненты выканальніц-
кага апарату музыканта 

 
6 

 
2 

 
4 

Тэма 6. Методыка засваення асноўных мас-
тацка выразных сродкаў музычнага выка-
нальніцтва 

 
18 

 
10 

 
8 

Тэма 7. Методыка вывучэння і асаблівасці 
засваення вучэбнага і канцэртнага рэпер-
туару 

10 6 4 

Разам ... 26 6 20 

ЗМЕСТ ДЫСЦЫПЛІНЫ 
 

Раздзел I. Тэарэтыка-практычныя асновы методыкі 
выкладання спецыяльных музычных дысцыплін 

 
Тэма 1. Спецыяльныя дысцыпліны 
ў сістэме музычнай адукацыі 

Дысцыпліна «Методыка выкладання спецдысцыплін» сярод 
іншых дысцыплін музычнага цыкла. Роля спецыяльных дыс-
цыплін у падрыхтоўцы спецыялістаў духавога мастацтва Бела-
русі (гістарычныя і метадычныя аспекты). Вывучэнне спецы-
яльных дысцыплін як умова якаснай падрыхтоўкі высокаквалі-
фікаваных выкладчыкаў (вучэбныя навучальныя ўстановы 
культуры і мастацтваў; мастацкія калектывы ўстаноў культуры 
і ведамасных устаноў). Формы бягучага і выніковага кантролю, 
крытэрыі ацэнкі ведаў студэнтаў па дысцыпліне «Методыка 
выкладання спецыяльных дысцыплін». Метадычныя аспекты, 
змест, асноўныя дакументы і патрабаванні па выкладанні 
спецыяльных дысцыплін на духавых аддзяленнях ва ўстановах 
адукацыі, культуры і мастацтваў. Крытэрыі, сістэма і асноўныя 
формы навучання і кантролю ведаў у працэсе атэстацыі 
навучэнцаў на іспытах. Значэнне і роля методыкі выкладання 
спецыяльных музычных дысцыплін у працэсе фарміравання 
педагагічнага і выканальніцкага майстэрства выкладчыка. 

 
Тэма 2. Асноўная вучэбна-метадычная літаратура 

па спецыяльных дысцыплінах 
Станаўленне і развіццё методыкі выкладання спецыяльных 

музычных дысцыплін. Сувязь методыкі з гісторыяй выканаль-
ніцтва на музычным інструменце і гісторыяй музычнага мас-
тацтва. Вывучэнне матэрыялаў аб правядзенні конкурсаў му-
зычнага мастацтва, іх сутнасць і роля ў працэсе актывізацыі 
ажыццяўлення тэарэтычных даследаванняў аб выканальніцкіх 
сродках музыканта. Выкарыстанне прагрэсіўных методык у 
працэсе выкладання спецыяльных музычных дысцыплін. 
Агляд сучаснай вучэбна-метадычнай літаратуры (у адпавед-

насці з напрамкамі спецыяльнасці і спецыялізацыі). 
Асноўныя вучэбна-метадычныя дапаможнікі. Структура і 

змест вучэбна-метадычных дапаможнікаў (школы ігры, хрэста-
матыі, зборнікі педагагічнага і канцэртнага рэпертуару і інш.). 

Праблемы фарміравання бібліятэчных фондаў спецыяльнай і 
нотнай літаратурай для духавых і ўдарных інструментаў у роз-
ных тыпах навучальных устаноў культуры і мастацтваў. 

 
Тэма 3. Дыягностыка і метады развіцця 

музычных здольнасцей навучэнцаў 
Агульныя і спецыяльныя музычныя здольнасці. Музычны 

слых. Музычная памяць. Дыягностыка здольнасцей навучання 
на духавых інструментах у пачатковых навучальных устано-
вах. Асноўныя крытэрыі адбору навучэнцаў на духавых і ўдар-
ных інструментах у сярэднія спецыяльныя навучальныя ўста-
новы. Развіццё рытмічнага пачуцця як арганізаванай паслядоў-
насці музычных гучанняў рознай працягласці і паўз. 
Метады вызначэння музычных здольнасцей. Выяўленне 

здольнасцей у працэсе музычнай дзейнасці. 
Метады развіцця музычных здольнасцей у класе па адпавед-

ных спецдысцыплінах. 
Сістэма арганізацыі заняткаў і асаблівасці выкладання ў кла-

се спецінструмента, дырыжыравання, аркестравага класа, класа 
інструментальнага ансамбля. 

 
Раздзел II. Тэхналагічныя аспекты навучання 
педагагічнаму і выканальніцкаму майстэрству 

 
Тэма 4. Састаўныя кампаненты 

выканальніцкага апарату музыканта 
Выканальніцкі апарат музыканта як зыходная пастаноўка 

корпуса і рук музыканта. Агульныя прынцыпы пабудовы выка-
нальніцкага апарату. Асноўныя заканамернасці работы мыш-
цаў і анатама-фізіялагічная будова рук. Роля індывідуальных 
асаблівасцей вучня пры вызначэнні пастаноўкі. 
Спецыфіка пасадкі, становішча інструмента і пастаноўка 

рук. Роля выканальніцкага апарату ў фарміраванні якаснага 
гучання інструмента. Паступовасць і паслядоўнасць у набыцці 
навыкаў ігры. 
Методыка засваення ферматы, акцэнтаў, сінкоп і спосабы іх 

выражэння ў дырыжорскім жэсце. Асаблівасці выкарыстання 
дырыжорскай палачкі ў выканальніцкім працэсе (тэорыя, гісто-
рыя, практыка). Методыка засваення разнавіднасцей штрыхоў і 
іх адлюстраванне ў дырыжорскім жэсце. Дынаміка і яе адлю-

страванне ў дырыжорскім жэсце. Асноўныя метадычныя прын-
цыпы работы дырыжораў з партытурай. Метадычныя рэкамен-
дацыі па выяўленні дырыжорам выбару схем тактавання. 

 
Тэма 5. Методыка засваення асноўных мастацка выразных 

сродкаў музычнага выканальніцтва 
Дынаміка-акустычныя асаблівасці фарміравання гуку на ду-

хавых і ўдарных інструментах. Сродкі гуказдабывання на духа-
вых і ўдарных інструментах. Слыхавы кантроль над гуказдабы-
ваннем і сувязь яго з музычна-мастацкім прадстаўленнем. Гу-
кавая дынаміка, гукавыя дыяпазоны інструментаў. Тэмбравае 
фарбаванне гуку. Артыкуляцыйныя магчымасці выканаўцы ў 
працэсе засваення інструмента. Штрыхі і прыёмы гуказдабы-
вання. Класіфікацыя штрыхоў. Асноўныя метады засваення і 
выкарыстання асноўнай і дадатковай аплікатуры. 
Развіццё выканальніцкай тэхнікі ў аркестравым класе, класе 

спецінструмента, класе дырыжыравання, класе інструменталь-
нага ансамбля і методыка работы над інструктыўным матэрыя-
лам. Роля інструктыўнага матэрыялу для тэхнічнага і мастацка-
га развіцця музыканта. 

 
Тэма 6. Методыка вывучэння і асаблівасці засваення 

вучэбнага і канцэртнага рэпертуару 
Методыка адбору, вывучэння, аналізу вучэбнага і канцэртна-

га рэпертуару (у адпаведнасці са спецыялізацыяй). Агульныя 
метадычныя прынцыпы адбору і сістэматызацыі рэпертуару ў 
аркестравым класе, класе спецінструмента, класе дырыжыра-
вання, класе інструментальнага ансамбля. Творы розных сты-
ляў і жанраў у вучэбным і канцэртным рэпертуары. Асноўныя 
прынцыпы інтэрпрэтацыі, пералажэння, інструментоўкі музыч-
ных твораў (выканальніцкія і метадычныя аспекты). 
Методыка фарміравання канцэртнага рэпертуару як сродку 

выхавання выканальніцкага майстэрства. 

Крытэрыі ацэнкі вынікаў вучэбнай дзейнасці студэнтаў 
 
Балы Паказальнікі адзнакі 

1 
(адзін) 

Веданне студэнтам тэрміналогіі, асобных фактаў, з’яў, кры-
тэрыяў і форм кантролю вывучаемай дысцыпліны 

2 
(два) 

Устойлівая фіксацыя ў памяці студэнта асобных фактаў, з’яў 
і тэрмінаў вывучаемай дысцыпліны 

3 
(тры) 

Аднаўленне студэнтам часткі праграмнага матэрыялу па па-
мяці. Ізаляванасць ведаў па асобных тэмах, персаналіях, кры-
ніцах 

4 
(чатыры) 

Недастаткова сістэмнае ўсведамленне студэнтам вывучаемай 
дысцыпліны (ролі і месца педагагічнай кваліфікацыі і куль-
туры выкладчыка ў сучаснай культурна-адукацыйнай прасто-
ры, шляхоў і сродкаў засваення педагагічнага майстэрства ў 
вучэбна-выхаваўчай дзейнасці). Веданне спецыяльнай вучэб-
на-педагагічнай, навукова-метадычнай і нотнай літаратуры 
па музычна-эстэтычным выхаванні і навучанні 

5 
(пяць) 

Усведамленне большай часткі праграмнага вучэбнага матэ-
рыялу (апісанне праблемнага поля вучэбна-выхаваўчага пра-
цэсу па навучанні спецыфіцы музычнага мастацтва; сістэмы 
музычнай адукацыі па падрыхтоўцы выканаўцаў на духавых 
і ўдарных інструментах; веданне асноўных форм і метадаў 
засваення музычнага мастацтва ў вучэбных установах роз-
ных тыпаў і г.д.). Наяўнасць неістотных памылак 

6 
(шэсць) 

Сістэмнае ўсведамленне большай часткі праграмнага вучэб-
нага матэрыялу. Веданне спецыяльнай вучэбна-педагагічнай, 
навукова-метадычнай і нотнай літаратуры па музычна-эстэ-
тычным выхаванні і навучанні. Наяўнасць неістотных па-
мылак 

7 
(сем) 

Трывалыя веды па асноўных кірунках падрыхтоўкі выканаў-
цаў на духавых і ўдарных інструментах, раскрыцці праблем 
музычнай адукацыі ў сучасных умовах развіцця культуры. 
Наяўнасць адзінкавых неістотных памылак 

8 
(восем) 

Дастатковыя веды па асноўных кірунках падрыхтоўкі выка-
наўцаў на духавых і ўдарных інструментах. Свабоднае апе-
рыраванне вучэбным матэрыялам дысцыпліны. Раскрыццё 
сутнасці тэарэтычных пытанняў, пацвярджэнне асабістых 
вывадаў канкрэтнымі прыкладамі з вопыту работы выклад-
чыкаў вучэбных устаноў розных тыпаў. 
Веданне асноўнай і дадатковай літаратуры па спецыяльных 
дысцыплінах. Наяўнасць адзінкавых неістотных памылак 

9 
(дзевяць) 

Трывалыя веды па асноўных кірунках падрыхтоўкі выканаў-
цаў на духавых і ўдарных інструментах. Усведамленне сту-
дэнтам вучэбна-педагагічнага працэсу ў вучэбных установах 
розных тыпаў, асэнсаванне вопыту вядучых спецыялістаў-
выкладчыкаў па падрыхтоўцы выканаўцаў на духавых і ўдар-
ных інструментах. Раскрыццё сутнасці тэарэтычных пытан-
няў, пацвярджэнне аргументамі і фактамі. Уменне аналіза-
ваць формы і метады арганізацыі вучэбна-выхаваўчага пра-
цэсу ў вучэбных установах розных тыпаў па падрыхтоўцы 
выканаўцаў на духавых і ўдарных інструментах, карыстацца 
вучэбна-педагагічнай, навукова-метадычнай і нотнай літара-
турай па музычна-эстэтычным выхаванні і навучанні. Наяў-
насць адзінкавых неістотных памылак 

10 
(дзесяць) 

Поўныя, трывалыя і глыбокія веды па асноўных кірунках 
падрыхтоўкі выканаўцаў на духавых і ўдарных інструментах. 
Глыбокае асэнсаванне праблем музычнага выхавання і наву-
чання выканаўцаў на духавых і ўдарных інструментах. Умен-
не прымяняць свае веды ў кантэксце прафесійнай педагагіч-
най дзейнасці па падрыхтоўцы выканаўцаў на духавых і 
ўдарных інструментах, аналізаваць праблемы, якія існуюць у 
практыцы навучальных устаноў. Кваліфікаванае карыстанне 
вучэбна-педагагічнай, навукова-метадычнай і нотнай літара-
турай па музычна-эстэтычным выхаванні і навучанні. Адсут-
насць памылак 

 
 

Рэкамендаваныя сродкі дыягностыкі 
Для дыягностыкі прафесійных кампетэнцый, выяўлення ўз-

роўню засваення ведаў і ўменняў па дысцыпліне рэкамендава-
ны наступны інструментарый: 

– падрыхтоўка пісьмовых кантрольных работ (заданняў); 
– напісанне рэфератаў па асобных раздзелах дысцыпліны; 
– састаўленне варыянтаў індывідуальнага плана работы вы-

кладчыка навучальнай установы па падрыхтоўцы выканаўцаў 
на духавых і ўдарных інструментах; 

– састаўленне варыянтаў індывідуальных планаў навучэнцаў 
навучальных устаноў па засваенні выканальніцкіх навыкаў на 
духавых і ўдарных інструментах; 

– напісанне дакладаў на навуковыя канферэнцыі па асобных 
тэмах дысцыпліны; 

– франтальнае вуснае апытанне студэнтаў на семінарах па 
тэмах дысцыпліны. 

